
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 357-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երրորդ միջոցառումը հաստատելու մասին» N 357-Լ որոշումը լրացնել նոր՝ հետևյալ բովանդակությամբ 6-րդ կետով՝
«6․ Սահմանել, որ սույն որոշմամբ հաստատված միջոցառման շրջանակներում վարկերի տրամադրման վերջնաժամկետ է ամրագրվում 2021 թվականի հուլիսի 19-ը։ 2021 թվականի հուլիսի 20-ից սույն միջոցառման շրջանակներում վարկերի տրամադրման գործընթացներ չեն իրականացվելու։»։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 
	Հայաստանի Հանրապետության
վարչապետ
	Ն. Փաշինյան

	
	





ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 357-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
«Հայաստանի Հանրապետության կառավարության 2020 թվականի մարտի 26-ի N 357-Լ որոշման մեջ լրացում կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Կորոնավիրուսի տնտեսական հետևանքների չեզոքացման 3-րդ միջոցառման շրջանակներում վարկերի տրամադրման գործընթացի ավարտման հետ կապված իրավակարգավորումներ ամրագրելու անհրաժեշտությամբ, ինչը հնարավորություն կտա խուսափել հետագայում հնարավոր իրավական խնդիրներից։
1. Ընթացիկ իրավիճակը և խնդիրները։
	Հայաստանի Հանրապետության կառավարության 2020 թվականի մարտի 26-ի N 357-Լ որոշմամբ հաստատված միջոցառման (այսուհետ՝ Միջոցառում) շրջանակներում վարկերի տրամադրման դիմումների վերջնաժամկետ է ամրագրված 2020 թվականի հունիսի 30-ը: Հետևաբար 2020 թվականի հուլիսի 1-ից միջոցառման շրջանակներում վարկերի տրամադրման նոր հայտեր չեն ընդունվել։ Մինչ այդ ժամանակահատվածը շահառու դառնալու համար ներկայացվել են շուրջ 1750 հայտեր, որոնցից հաստատվել են շուրջ 840 հայտեր։ Արդյունքում, սահմանված կարգով պահանջվող փաստաթղթերի ներկայացումից և պայմանագրերի կնքումից հետո շուրջ 800 տնտեսավարող պետական բյուջեի միջոցներից ստացել են արտոնյալ պայմաններով (0% տոկոսադրույքով) վարկեր, որոնց ընդհանուր գումարը կազմել է շուրջ 9 մլրդ դրամ։ Մնացած 40 հայտ ներկայացնող տնտեսավարողների ֆինանսավորումը չի իրականացվել՝ վերջիններիս կողմից ֆինանսավորման փուլի համար անհրաժեշտ պահանջները չկատարելու պատճառով մասնավորապես՝ փաստաթղթերի ներկայացում, թերի փաստաթղթերի շտկում, երաշխավորության պայմանագրի կնքում, բանկի հետ վարկային պայմանագրի կնքում և այլն։ 
	Չնայած վերոնշյալ հանգամանքներին, Ներդրումների աջակցման կենտրոնի կողմից մշտապես աշխատանքներ են տարվել նշված տնտեսավարողների հետ կապ հաստատելու և ֆինանսավորման գործընթացը ավարտելու ուղղությամբ։ Արդյունքում 40 տնտեսավարողներից միայն 4-ն են արձագանքել ֆինանսավորման փուլի գործընթացն ավարտելու հարցին, սակայն վերջիններիս կողմից շարունակականությունը չապահովելոււ նպատակով ֆինանսավորումը չի իրականացվել։
Կարգավորման առարկան և բնույթը
[bookmark: _GoBack] Հաշվի առնելով, որ Միջոցառումն արդեն իսկ ավարտվել է և ֆինանսավորման փուլը փաստացի իրականացվել է, Նախագծով նախատեսվում է Հայաստանի Հանրապետության կառավարության 2020 թվականի մարտի 26-ի N 357-Լ որոշման մեջ սահմանել Միջոցառման ամբողջական ավարտի վերաբերյալ դրույթ, ըստ որի Միջոցառման շրջանակներում վարկերի տրամադրման վերջնաժամկետ է ամրագրվում 2021 թվականի հուլիսի 19-ը և հուլիսի 20-ից Միջոցառման շրջանակներում վարկերի տրամադրման գործընթացներ չեն իրականացվելու։
1. Նախագծի մշակման գործընթացում ներգրավված ինստիտուտները և անձինք
Ներկայացված նախագիծը մշակվել է ՀՀ էկոնոմիկայի նախարարության կողմից: 
1. Ակնկալվող արդյունքը
Միջոցառման շրջանակներում վարկերի տրամադրման գործընթացի ավարտման համար անհրաժեշտ իրավակարգավորումների ամրագրումը հնարավորություն կտա խուսափել հետագայում հնարավոր իրավական խնդիրներից։
5․ Այլ տեղեկատվություն
«Հայաստանի Հանրապետության կառավարության 2020 թվականի մարտի 26-ի N 357-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
